



1. შემთხვევების რეგისტრაციის მოდული
რეკომენდაციები
[bookmark: _GoBack]შეტყობინებების მართვის მოდული წარმოადგენს ჯანდაცვის მართვის ერთიანი საინფორმაციო სისტემის ნაწილს, რომლის დანიშნულებაა სამედიცინო დაწესებულებების მიერ სტაციონარული და გარკვეული ამბულატორიული შემთხვევების ონლაინ რეჟიმში რეგისტრაცია. მოდული საშუალებას აძლევს შრომის, ჯანმრთელობისა და სოციალური დაცვის სამინისტროს, ასევე ჯანდაცვის სქემაში ჩართულს სხვა მხარეებს, მიიღონ მათთვის საინტერესო სამედიცინო შემთხვევების შესახებ დეტალური ინფორმაცია დროულად, რაც თავის მხრივ ამარტივებს სამედიცინო შემთხვევაზე მყისიერ და ადეკვატურ რეაგირებას და შემდგომ ანალიზს.
მოდულთან დაკავშირებით დღის წესრიგში დადგა შემდეგი საკითხი:
1. სტაციონარული შემთხვევების აღრიცხვიანობის მოწესრიგების მიზნით მიზანშეწონილად   ჩაითვალა ,,სამედიცინო საქმიანობის ლიცენზიისა და სტაციონარული დაწესებულების ნებართვის გაცემის წესისა და პირობების შესახებ დებულებების დამტკიცების თაობაზე“ საქართველოს  მთავრობის 2010 წლის 17 დეკემბრის  #385 დადგენილებაში განხორციელდეს ცვლილება და   ერთ-ერთ   სანებართვო პირობად  განისაზღვროს შემთხვევების ელექტრონული რეგისტრაციის წარმოება. 

2. ბენეფიციარების რეგისტრაციის მოდული
ბენეფიციართა რეგისტრაციის მოდულის  დანიშნულებაა მოახდინოს პირველადი ჯანდაცვის  სისტემაში  ბენეფიციართა აღრიცხვა და მართვა. მოდულის საშუალებით შესაძლებელია ბენეფიციართა განაწილების კონტროლი სამედიცინო დაწესებულებების, სოფლის ექიმების და სხვა მნიშვნელოვანი კრიტერიუმების მიხედვით. ბენეფიციართა მართვის მოდული აადვილებს სახელმწიფო პროგრამების ადმინისტრირებას, უზრუნველყოფს ბენეფიციართა დუბლირების პრევენციას და სხვადასხვა პირველადი ჯანდაცვის ჭრილში საინტერესო ანალიტიკური ანგარიშგებების გენერირებას. (განსაკუთრებით მნიშვნელოვანია იმუნიზაციის პროგრამის მონიტორინგისათვის) 


რეკომენდაციები
1. მოდულის მნიშვნელობიდან გამომდინარე მიზანშეწონილად ჩაითვალა  პირველადი ჯანდაცვის ქსელში  ჩართული სამედიცინო მომსახურების მიმწოდებლებისთვის,  რომლებიც ხელმძღვანელობენ 165, 218 და 177 მთვარობის დადგენილებებით, სავალდებულო გახდეს ბენეფიციართა ელექტრონული რეგისტრაციის წარმოება. აღნიშნული ვალდებულება განისაზღვროს 165, 218 და 177 მთვარობის დადგენილებებში განხორციელებული ცვლილებებით.
2. ამბულატორიული სერვისების მიმწოდებლების  სრული რეგისტრაციის არსებობისას, შესაძლებელია ბენეფიციართა ელექტრონული რეგისტრაციის მოთხოვნა გავრცელდეს ამბულატორიული მომსახურების ყველა მიმწოდებელზე. 










